
1. Անհրաժեշտությունը      
	 ՀՀ Ազգային ժողովի կողմից 2015 թվականի դեկտեմբերի 16-ին ընդունված <<Փախստականների և ապաստանի մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության ՀՕ-193-Ն օրենքի 26-րդ հոդվածի համաձայն <<Փախստականների և ապաստանի մասին>> ՀՀ օրենքի 50-րդ հոդվածը շարադրվել է նոր խմբագրությամբ,  որով սահմանվել են հատուկ կարիքներ ունեցող ապաստան հայցողների երաշխիքները: Առանց ուղեկցողի կամ ընտանիքից անջատված երեխա ապաստան հայցողի, ինչպես նաև հոգեկան հիվանդության, ժամանակավոր հիվանդագին հոգեկան խանգարման, այլ հիվանդագին վիճակի կամ տկարամտության կամ հաշմանդամության հետևանքով ապաստանի տրամադրման ընթացակարգի էությունն ու նշանակությունը գիտակցելու ունակություն չունեցող ապաստան հայցողի համար ապաստանի ընթացակարգի շրջանակներում ներկայացուցիչ նշանակելու կարգն ու պայմանները սահմանում է Հայաստանի Հանրապետության կառավարությունը:      
	ՀՀ վարչապետի 2016 թվականի մարտի 31-ի թիվ 242-Ա որոշմամբ հաստատված <<Փախստականների և ապաստանի մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի կիրարկումն ապահովող միջոցառումների ցանկի 5-րդ կետով նախատեսված է <<Առանց ուղեկցողի կամ ընտանիքից անջատված երեխա ապաստան հայցողի, ինչպես նաև հոգեկան հիվանդության, ժամանակավոր հիվանդագին հոգեկան խանգարման, այլ հիվանդագին վիճակի կամ տկարամտության կամ հաշմանդամության հետևանքով ապաստանի տրամադրման ընթացակարգի էությունն ու նշանակությունը գիտակցելու ունակություն չունեցող ապաստան հայցողի համար ապաստանի ընթացակարգի շրջանակներում ներկայացուցիչ նշանակելու կարգն ու պայմանները սահմանելու մասին>> ՀՀ կառավարության որոշման նախագծի ներկայացումը ՀՀ կառավարության աշխատակազմ (ժամկետ` 2016թ. հոկտեմբերի 2-րդ տասնօրյակ):  
	Ելնելով վերոգրյալից ՀՀ տարածքային կառավարման և զարգացման նախա-րարության միգրացիոն պետական ծառայության կողմից մշակվել է <<Առանց ուղեկցողի կամ ընտանիքից անջատված երեխա ապաստան հայցողի, ինչպես նաև հոգեկան հիվանդության, ժամանակավոր հիվանդագին հոգեկան խանգարման, այլ հիվանդագին վիճակի կամ տկարամտության կամ հաշմանդամության հետևանքով ապաստանի տրամադրման ընթացակարգի էությունն ու նշանակությունը գիտակցելու ունակություն չունեցող ապաստան հայցողի համար ապաստանի ընթացակարգի շրջանակներում ներկայացուցիչ նշանակելու կարգն ու պայմանները սահմանելու մասին>> ՀՀ կառավարության որոշման նախագիծ:  
	Նախագծով սահմանվում է, որ որպես կանոն առանց ուղեկցողի կամ ընտանիքից անջատված ապաստան հայցող երեխաների, ինչպես նաև հիվանդների համար ներկայացուցիչ նշանակելու թեկնածուներն առաջադրվում են փախստականների հարցերով զբաղվող հասարակական կազմակերպությունների կողմից: Սահմանվում են ներկայացուցիչ նշանակվելու պայմանները, նրանց  ընտրության, նշանակման ընթացակարգերը, ներկայացուցչի լիազորությունների դադարեցման հիմքերը:
	 
2. Տվյալ բնագավառում իրականացվող քաղաքականությունը

	Եվրոպական չափանիշներին համապատասխան երաշխավորել հատուկ կարիքներ ունեցող անձանց համար ապաստանի տրամադրման գործընթացքում ներկայացուցչի նշանակումը:


3. Կարգավորման նպատակը և բնույթը

	ՀՀ կառավարության որոշման ընդունման եղանակով սահմանել  առանց ուղեկցողի կամ ընտանիքից անջատված երեխա ապաստան հայցողի, ինչպես նաև հոգեկան հիվանդության, ժամանակավոր հիվանդագին հոգեկան խանգարման, այլ հիվանդագին վիճակի կամ տկարամտության կամ հաշմանդամության հետևանքով ապաստանի տրամադրման ընթացակարգի էությունն ու նշանակությունը գիտակ-ցելու ունակություն չունեցող ապաստան հայցողի համար ապաստանի ընթացակարգի շրջանակներում ներկայացուցիչ նշանակելու կարգն ու պայմանները: 
	
4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 


5. Ակնկալվող արդյունքը

Որոշման ընդունման դեպքում կապահովվի ՀՀ Ազգային ժողովի կողմից 2015 թվականի դեկտեմբերի 16-ին ընդունված <<Փախստականների և ապաստանի մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության ՀՕ-193-Ն օրենքի 26-րդ հոդվածի կիրարկումը: 
